
ᓯᕗᓂᒃᓴᐅᓚᐅᖅᑐᖅ ᐅᓪᓗᒥ ᐊᑐᓕᖅᑕᕗᑦ: ᐱᒋᐊᕐᓂᖓ ᓴᖅᑭᑕᐅᔪᖅ ᐃᒃᓯᕙᐅᑕᕐᒧᑦ ᐊᒻᒪᓗ ᐃᒃᓯᕙᐅᑕᐅᑉ ᑐᖏᓕᖓᓄᑦ 

ᐊᖅᓴᕐᓃᑦ: ᑐᐹᖅᓴᐃᔾᔪᑏᑦ ᐅᔾᔨᕈᓱᖁᔨᓪᓗᑎᒃ ᓯᕗᓂᒃᓴᖓᓄᑦ ᑲᓇᑕᐅᑉ  ᓴᖅᑭᓚᕿᓯᒪᔪᖅ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑕ 

ᑲᑎᒪᔨᕋᓛᖑᑲᐃᓐᓇᖅᑐᖁᑎᖏᓐᓂᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᓕᒫᒧᑦ ᖃᐅᔨᓴᖅᑕᐅᓚᐅᖅᑎᓪᓗᒍ.  ᑖᓐᓇ ᑕᐃᔭᐅᔾᔪᓯᖓ 

ᐅᓂᒃᑳᑉ ᓇᓗᓇᐃᖅᓯᓯᒪᔪᖅ ᑐᐊᕕᕐᓇᓕᕐᓂᖓᓂᒃ ᑲᒪᒋᔭᐅᔭᕆᐊᖃᕐᓂᖓ ᐊᕐᕌᒍᓄᑦ ᐅᓄᖅᑐᓄᑦ ᓱᖁᑎᒋᔭᐅᓚᐅᖏᓐᓂᖓ ᐊᒻᒪᓗ 

ᐃᓱᒪᒋᔭᐅᓚᐅᖏᓐᓂᖓ, ᐊᒻᒪᓗ ᐃᑎᔪᒃᑯᑦ ᐊᒃᑐᐊᓂᖃᖅᑐᑦ ᓄᓇᒧᑦ ᐊᒻᒪᓗ ᓯᓚᒧᑦ, ᐊᒻᒪᓗ ᑖᓐᓇ ᑕᐃᔭᐅᓂᖓ ᐊᖅᓴᕐᓂᖅ 

ᐊᒃᑐᐊᓂᖃᕐᒪᑦ ᐅᑭᐅᖅᑕᖅᑐᕐᒥᐅᓄᑦ ᐊᒻᒪᓗ ᓯᕗᓕᕕᓂᖏᓐᓄᑦ.  ᓇᓗᓇᐃᖅᓯᓯᒪᔪᖅ ᐅᓄᖅᑐᐊᓗᖕᓂᒃ ᐊᖏᔪᒥᒃ ᓯᕗᓂᒃᓴᒥ 

ᐱᕕᒃᓴᖃᕐᓂᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᖓ.  ᐋᕼᐃᓪᓛ ᐅᑭᐅᖅᑕᖅᑐᖅ ᓯᕗᓂᒃᓴᕆᔭᖓ ᑲᓇᑕᐅᑉ ᐅᓄᖅᑐᐊᓗᒃᑎᒍᑦ.  ᐱᔾᔪᑎᐅᔪᑦ 

ᐃᓱᒫᓗᖕᓇᖅᑐᑦ ᑐᐊᕕᕐᓇᖅᑐᑦ; ᐊᑐᓕᖁᔭᓕᐊᖑᔪᓪᓗ ᐃᕐᖐᓐᓇᖅ ᐊᐅᓚᔾᔭᒃᑕᐅᒋᐊᖃᖅᑐᑦ. 

ᐃᓗᓕᕆᔭᖏᑦ ᐱᖓᓲᔪᖅᑐᓂᒃ ᑕᐃᒎᓯᖃᖅᑐᑦ ᒐᕙᒪᒃᑯᑦ ᐅᑭᐅᖅᑕᖅᑐᕐᒧᑦ ᐊᑐᐊᒐᒃᓴᖏᑕ ᐋᖅᑭᒡᓱᖅᓯᒪᓂᕆᔭᖓ.  

ᑎᓕᔭᐅᓯᔾᔪᑎᒋᔭᖏᓐᓄᑦ ᑎᑎᖅᑲᖏᑦ ᒥᓂᔅᑕᖓᑦᑕ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐊᒻᒪᓗ ᒥᓂᔅᑕᖓ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑕᓕᕆᓂᕐᒧᑦ, ᐅᖃᐅᓯᖃᓚᐅᖅᑐᑦ ᑐᕌᒐᒃᓴᕆᔭᖏᓐᓂᒃ “ᑲᔪᓯᖁᓪᓗᒍ 

ᓯᕗᒧᐊᒃᑎᑕᐅᒃᑲᓐᓂᕐᓗᓂ ᐃᖅᑲᓇᐃᔭᖅᑕᐅᖁᓪᓗᒍ ᑲᑐᔾᔨᓗᑎᒃ ᐅᑭᐅᖅᑕᖅᑐᕐᒥ ᓯᕗᒃᑲᖅᑕᖅᑎᐅᓂᕐᒧᑦ ᐃᔾᔪᐊᒐᒃᓴᒥᒃ ᐋᖅᑭᒡᓯᓗᑎᒃ 

ᐊᑐᖅᑕᐅᓂᐊᖅᑐᒧᑦ ᐊᒻᒪᓗ ᐃᑲᔪᖅᑐᖅᑕᐅᓗᑎᒃ ᐅᑭᐅᖅᑕᖅᑐᕐᒥ ᐱᓕᕆᐊᒃᓴᓐᖑᖅᑎᑕᐅᔪᑦ, ᐊᐅᓚᑦᓯᔨᐅᔪᑦ ᒐᕙᒪᐅᓪᓗᑎᒃ 

ᐱᓕᕆᕕᖏᑦ, ᐊᒻᒪᓗ ᑭᒡᓕᓯᓂᐊᖅᑎᑦ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᑦ ᐱᒋᐊᖅᑎᑦᓯᒪᔭᖏᑎᒍᑦ.”  ᐅᑭᐅᖅᑕᖅᑐᕐᒧᑦ ᐊᑐᐊᒐᒃᓴᐅᑉ 

ᐋᖅᑭᒡᓯᒪᓂᖓ ᓴᖅᑭᑕᐅᓚᐅᖏᑦᑐᑦ ᓱᓕ ᐅᑯᐊ ᑎᑎᕋᖅᑕᐅᓕᖅᑎᓪᓗᒋᑦ. ᐅᑯᐊ ᐅᓂᒃᑳᓕᐊᑦ ᐃᑲᔪᖅᓯᖁᓇᖅᐳᑦ 

ᐱᕚᓪᓕᖅᑎᑦᓯᒐᓱᐊᖅᑎᓪᓗᒋᑦ ᐊᑐᖅᑕᐅᖏᓐᓇᕐᓂᐊᖅᑐᓂᒃ, ᐃᓗᐃᑦᑑᓈᖅᓯᒪᔪᓂᒃ ᓯᕕᑐᔪᒧᑦ ᐅᑭᐅᖅᑕᖅᑐᕐᒥ 

ᐊᑐᐊᒐᕆᓂᐊᖅᑕᖓᓂᒃ. 

ᐅᖃᐅᑕᐅᓚᐅᖅᑐᑦ ᑐᓴᓚᐅᖅᑕᕗᑦ, ᐊᒻᒪᓗ ᑐᓴᒐᒃᓴᑦ ᓄᐊᑕᐅᓚᐅᖅᑐᑦ ᑲᑎᒪᔨᕋᓛᑦ ᖃᐅᔨᓴᐃᓪᓗᑎᒃ ᐊᐅᓪᓚᑲᑕᒃᑎᓪᓗᒋᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓄᑦ, ᓴᖅᑭᑦᓯᓚᐅᖅᑐᑦ ᐅᓄᖅᑐᓂᒃ ᐱᔾᔪᑕᐅᔪᓂᒃ ᐃᓱᒫᓗᒍᑎᖃᕐᒃᓂᖏᓐᓂᒃ ᐸᔾᔭᖅᓗᒃᓯᒪᐅᔪᓂᒃ, 

ᐊᒃᑐᐃᓯᒪᔪᓂᒃ ᖃᐅᑕᒫᓐ ᐃᓅᓯᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᐊᒻᒪᓗ ᑲᓇᑕᓕᒫᒧᑦ ᐊᑦᑕᓇᔾᔭᐃᖅᓯᒪᔾᔪᑎᖏᓐᓄᑦ ᐊᒻᒪᓗ ᓄᓇᕐᔪᐊᕐᒥ 

ᒐᕙᒪᐅᔪᓄᑦ ᐱᓕᕆᖃᑎᖃᕐᓂᕐᒧᑦ.  ᐃᕐᖐᓐᓇᖅ ᐱᔪᓐᓇᖅᓯᑎᓪᓗᒋᑦ ᐊᒻᒪᓗ ᖃᕆᑕᐅᔭᒃᑯᑦ ᐱᑐᒍᓐᓇᖅᓯᑎᓪᓗᒋᑦ 

ᖃᐅᔨᓴᐃᕐᔪᐊᕈᓐᓇᖅᓯᓚᐅᖅᑐᑦ, ᑭᓯᐊᓂᓕ ᓇᓗᓇᕈᓐᓃᓚᐅᖅᑐᖅ ᑲᑎᒪᔨᕋᓛᑦ ᑖᒃᑯᐊ ᐱᑕᖃᐃᓐᓇᕆᐊᖃᕐᓂᖏᓐᓂᒃ, 

ᑎᓕᔭᐅᔾᔪᑎᖃᕐᓗᑎᒃ ᐃᖅᑲᓇᐃᔭᒐᒃᓴᒃᑲᓐᓂᖏᓐᓂᒃ ᐊᒻᒪᓗ ᓇᐅᑦᑎᖅᓱᐊᖃᕐᓗᑎᒃ ᐅᓄᖅᑐᓂᒃ ᐃᓱᒫᓗᖕᓇᖅᑐᓂᒃ. ᑖᒃᑯᐊ 

ᐸᔾᔭᕐᓗᒃᓯᒪᐅᖅᑐᑦ ᐊᒃᑐᐊᖃᑎᒌᒃᑐᑦ ᐃᓱᒫᓗᖕᓇᖅᑐᑦ ᐱᔾᔪᑎᐅᔪᑦ ᐱᖃᓯᐅᔾᔨᓯᒪᕗᑦ ᐅᑯᓂᖓ ᐅᑭᐅᖅᑕᖅᑐᕐᒥᐅᑦ 

ᐋᓐᓂᐊᑦᖅᑐᓕᕆᔭᐅᓂᖏᓐᓄᑦ, ᑮᓇᐅᔭᓕᐅᕋᓱᐊᕐᓂᕐᒧᑦ, ᐃᒡᓗᓕᕆᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, 

ᓂᕿᓄᑦ, ᐃᓕᖅᑯᓯᕐᒧᑦ, ᐅᖃᐅᓯᕐᒧᑦ, ᑐᓴᐅᒪᖃᑦᑕᐅᑎᓂᕐᒧᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐅᒥᐊᕐᔪᐊᑦ ᐊᖅᑯᑎᖏᓐᓄᑦ ᐊᒻᒪᓗ 

ᐊᓯᖏᓐᓄᑦ.  ᐅᑭᐅᖅᑕᖅᑐᖅ ᐊᒃᓱᐊᓗᒃ ᐊᖏᔫᖕᒪᑦ ᓯᐊᒻᒪᒃᓯᒪᓪᓗᓂᓗ.  ᐃᓱᒫᓗᒍᑎᐅᔪᑦ ᒫᓐᓇ ᑲᒪᒋᔭᐅᓕᖅᑐᑦ ᐅᓄᖅᑐᓄᑦ ᒐᕙᒪᒃᑯᑦ 

ᐱᓕᕆᕕᖁᑎᖏᓐᓄᑦ.  ᐅᒃᐱᕈᓱᒃᑐᒍᑦ ᑲᔪᓯᔪᒃᑯᑦ ᐱᔪᓐᓇᐅᑎᒥᓂᒃ ᐊᕕᑦᓯᐊᕐᓗᑎᕐᒃ, ᐃᑲᔪᖃᑦᑕᐅᑎᔪᓂᒃ ᐊᒻᒪᓗ ᐊᖏᖃᑎᒌᖕᓂᒃᑯᑦ 

ᑐᓐᖓᐊᕕᖃᕐᓗᑎᒃ ᐊᑕᐅᓯᕐᒥᒃ, ᒐᕙᒪᐅᔪᑦ ᐊᒡᒍᖅᑐᖅᓯᒪᐅᕐᓂᖏᑎᒎᖏᑦᑐᖅ ᑲᑎᒪᔨᕋᓛᖃᕐᓗᑎᒃ ᐱᖁᔭᓕᐅᖅᑎᕐᔪᐊᓂᓐᖔᖅᑐᓂᒃ, 

ᐱᓕᕆᐊᒃᓴᖃᕐᓂᐊᕐᓗᑎᒃ ᐅᑭᐅᖅᑕᖅᑐᕐᒥ ᑭᓯᐊᓂ ᐊᐅᓪᓗᔾᔨᓗᑎᒃ, ᑕᐃᒪᓐᓇ ᐃᖏᕐᕋᓯᑎᑕᐅᔪᓐᓇᕋᔭᖅᑐᖅ ᓯᕗᒧᐊᒃᑎᑕᐅᓕᕐᓗᓂ 

ᐅᑭᐅᖅᑕᖅᑐᕐᒧᑦ ᐊᑐᐊᒐᒃᓴᖅ. 

ᐃᒪᓐᓇ ᒐᕙᒪᒃᑯᑦ ᐊᑐᐊᒐᖏᑦ ᒪᓕᒃᓴᖅᓯᒪᔭᕆᐊᖃᖅᑐᑦ ᓯᕗᓪᓕᐅᑎᓯᒪᔭᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᑕᒪᒃᑮᒃ ᓄᓇᖃᖅᑳᖅᓯᒪᔪᑦ ᐊᒻᒪᓗ 

ᓄᓇᖃᖅᑳᖅᓯᒪᖏᑦᑑᒐᓗᐊᑦ, ᓴᓐᖏᓂᕐᒥᒃ ᑐᓂᔭᐅᓗᑎᒃ ᐅᑭᐅᖅᑕᖅᑐᕐᒥᐅᑦ ᓇᖕᒥᓂᖅ ᓴᓇᔪᓐᓇᕐᓂᐊᕐᒪᑕ ᐱᓕᕆᐊᒃᓴᖏᓐᓂᒃ ᐊᒻᒪᓗ 

ᐱᒋᐊᕈᑎᒃᓴᖏᓐᓂᒃ.  ᑐᕌᒐᒃᓴᕆᔭᐅᓗᓂ, ᑲᑎᒪᔨᕋᓛᒃᑕ ᑕᑯᓐᓇᖅᑕᖓᒍᑦ, ᓱᒃᑲᐃᑦᑐᒥᒃ ᑐᓂᓯᐅᖅᑲᐃᓗᑎᒃ ᐱᔪᓐᓇᐅᑎᓂᒃ 

ᐃᓱᒪᓕᐅᕈᓐᓇᕐᓂᕐᒧᑦ ᐅᑭᐅᖅᑕᖅᑐᕐᒥᐅᑦ ᐱᔾᔪᑎᖏᓐᓄᑦ ᐅᑭᐅᖅᑕᖅᑐᕐᒥᐅᑦ ᐱᓕᕆᕕᖏᑦ ᐃᓱᒪᓕᐅᕈᓐᓇᕐᓂᕐᒧᑦ ᑐᓂᔭᐅᓗᑎᒃ - 

ᐃᓱᒪᐅᓕᕈᑎᒃᓴᑦ ᐅᑭᐅᖅᑕᖅᑐᖅ ᐱᓪᓗᒍ ᓴᓇᔭᐅᔭᕆᐊᖃᖅᐳᑦ ᐃᓱᒪᓕᐅᕈᑕᐅᓗᑎᒃ ᐅᑭᐅᖅᑕᖅᑐᕐᒥ, ᐅᑭᐅᖅᑕᖅᑐᕐᒥᐅᓄᑦ 

ᑐᕌᖓᓗᑎᒃ ᐊᒻᒪᓗ ᐃᓱᒪᓕᐅᕈᑕᐅᓗᑎᒃ ᐅᑭᐅᖅᑕᖅᑐᕐᒥᐅᓄᑦ. 

ᖁᔭᒋᕙᕗᑦ ᑲᑎᒪᔨᐅᖃᑕᐅᓚᐅᖅᓯᒪᔪᖅ ᓵᓕ ᒍᐊᑦ ᐊᒃᓱᕈᕈᑎᖃᓚᐅᕐᓂᖓᓂᒃ ᓴᖅᑭᑦᓯᒐᓱᐊᖅᑎᓪᓗᒋᑦ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ 

ᐅᑭᐅᖅᑕᖅᑐᓕᕆᓂᕐᒧᑦ.  ᖁᔭᒋᕙᕗᑦ ᑲᑎᒪᔨᕋᓛᖑᖃᑕᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᑦ ᐊᓪᓚᕕᖕᓂ, ᑎᑎᕋᖅᑏᑦ ᐊᒻᒪᓗ ᖃᐅᔨᓴᖅᑏᑦ. 

ᐃᓘᓐᓇᐃᖏᑦ ᐃᑲᔪᖅᓯᕐᔪᐊᖅᓯᒪᔪᑦ ᑲᑎᒪᔨᕋᓛᓂᒃ ᐊᐅᓚᓂᖃᑦᓯᐊᖁᓪᓗᒋᑦ ᐊᔪᖏᓐᓂᓕᒫᖏᑎᒍᑦ.  ᖁᔭᒋᕙᕗᑦ ᓴᓇᓐᖑᐊᖅᑎᑦ, 

ᐱᔪᓐᓇᐅᑎᓂᒃ ᑎᒍᒥᐊᖅᑎᑦ, ᐃᔾᔪᐊᖅᑕᐅᔾᔭᐃᒃᑯᑎᓂᒃ ᑎᒍᒥᐊᖅᑎᐅᔪᑦ ᐊᒻᒪᓗ ᐊᔾᔨᓕᐅᕆᔨᐅᔪᑦ, ᐊᖏᓚᐅᕐᒪᑕ 

ᐊᑐᖅᑕᐅᔪᓐᓇᖃᓪᓗᒋᑦ ᓴᓇᓯᒪᔭᖏᑦ ᐅᑯᐊ ᐅᓂᒃᑳᓕᐊᑦ ᐃᓗᐊᓂ.  ᐅᐱᒍᓱᑦᓯᐊᖅᐳᒍᑦ ᓴᖅᑭᑦᓯᔭᕆᐊᒃᓴᖅ ᓴᓇᔭᐅᓯᒪᔪᓂᒃ ᑲᓇᑕᒥᐅᑦ 

ᓴᓇᓐᖑᐊᖅᑎᖏᓐᓂᒃ, ᐱᓗᐊᖅᑐᒥᒃ ᔨᕐᒪᐃᓐ ᐃᓕᓯᓯᒪᖕᒪᑕ ᐅᓂᒃᑳᓕᐊᑦ ᐃᓗᐊᓄᑦ.  ᑭᖑᓪᓕᖅᐹᕐᒥᒃ, ᖁᔭᓕᑦᓯᐊᕈᒪᕗᒍᑦ 

ᐃᓘᓐᓇᖏᓐᓄᑦ ᐅᖃᓪᓚᒋᐊᖅᑐᖃᑦᑕᓚᐅᖅᑐᓄᑦ ᑲᑎᒪᔨᕋᓛᑦ ᓴᖓᓄᑦ ᐊᒻᒪᓗ ᑐᓐᖓᓱᒃᑎᑦᓯᖃᑦᑕᓚᐅᖅᑐᑦ ᐳᓚᕋᑎᓪᓗᑕ.  



ᐃᓚᐃᓐᓇᖏᓐᓄᑦ ᑕᑯᔭᐅᔪᓐᓇᖅᑐᖅ - ᑲᖑᓐᓇᖅᑐᑦ ᓴᖅᑭᑕᐅᓚᐅᖏᓐᓂᓕᒫᖏᓐᓂ ᑲᑎᒪᑎᓪᓗᒋᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑦ 

ᐅᖃᐅᓯᕆᓚᐅᖅᑕᓯ ᐊᒻᒪᓗ ᐃᓘᓐᓇᖏᑦ ᐅᖃᐅᓯᕆᓯᒪᔭᓯ ᐊᑑᑎᖃᖅᑐᒻᒪᕆᐅᕗᑦ ᐃᓱᒪᓕᐅᕈᑎᒋᔭᑦᑎᓐᓄᑦ ᐊᒻᒪᓗ 

ᐊᑐᓕᖁᔭᓕᐊᕆᓯᒪᔭᑦᑎᓐᓄᑦ. 

 

 

ᐃᓘᓐᓇᖏᑦ ᑐᓴᖅᓯᒪᔭᕗᑦ ᐊᒻᒪᓗ ᑕᑯᓯᒪᔭᕗᑦ ᑕᑯᒃᓴᐅᑎᑦᓯᖕᒪᑕ ᐊᒃᓱᐊᓗᒃ ᐱᕐᔪᐊᖑᔪᓂᒃ ᐃᓱᒫᓗᒍᑕᐅᔪᓂᒃ ᐱᔾᔪᑕᐅᔪᓂᒃ 

ᓵᓐᖓᔭᐅᔪᓂᒃ ᐅᑭᐅᖅᑕᖅᑐᕐᒥᐅᓄᑦ ᐊᒻᒪᓗ ᐅᑭᐅᖅᑕᖅᑐᕐᒧᑦ ᐊᑑᑎᖃᖅᑐᒻᒪᕆᒃᑯᑦ ᐃᓚᒋᔭᐅᖕᒪᑦ ᑲᓇᑕᒧᑦ, ᐅᒃᐱᕈᓱᒃᑐᒍᑦ 

ᑲᑎᒪᔨᕋᓛᖑᑲᐃᓐᓇᖅᑐᖁᑎᖏᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑕ ᐅᑭᐅᖅᑕᖅᑐᕐᒧᑦ ᑲᑎᒪᔨᐅᖏᓐᓇᕆᐊᖃᕐᓂᖏᓐᓂᒃ 

ᑲᑎᒪᔨᕋᓛᖑᐃᓐᓇᓕᕐᓗᑎᒃ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑕ ᑲᓇᑕᒥ. 

 
 
 
 
 

 

 

 

ᑲᑎᒪᔨ ᑕᓂᔅ ᐹᑐᓴᓐ 

ᐃᒃᓯᕙᐅᑕᖅ 

        ᑲᑎᒪᔨ ᐸᑐᕆᓴ ᐳᕗᐊᐃ  

ᑐᖏᓕᖓ ᐃᒃᓯᕙᐅᑕᐅᑉ 

 


